
 

ᓇᐃᓈᖅᓯᒪᔪᖅ 

ᐊᒡᓃᑯ ᐄᒍ ᐅᔭᕋᒃᑕᕆᐊᓕᕆᔨᒃᑯᑦ (ᐱᓕᕆᐊᓕᒃ) ᐊᖏᒡᓕᒋᐊᖅᓯᔪᒪᔪᑦ (ᐊᖏᒡᓕᒋᐊᖅᓯᓂᕐᒧᑦ ᐱᓕᕆᐊᖑᔪᒪᔪᖅ) 

ᑕᐃᒪᐅᔪᒥᑦ ᐊᒪᕈᕐᒥᑦ ᓄᓇᒥᑦ ᐃᓗᑦᑐᖅᓯᒪᔪᖅ ᐱᓕᕆᐊᖅ (ᓈᒻᒪᒋᔭᐅᓯᒪᔪᖅ ᐱᓕᕆᐊᖅ). ᐊᖏᒡᓕᒋᐊᖅᑕᐅᔪᒪᔪᖅ 150 

ᑭᓛᒥᑕᓂᒃ ᐅᐊᖕᓇᖓᓂᑦ ᐅᖓᓯᒃᑎᒋᔪᖅ ᖃᒪᓂᑦᑐᐊᕐᒥᑦ ᐊᒻᒪᓗ 50 ᑭᓛᒥᑕᓂᒃ ᐅᐊᖕᓇᖓᓂᑦ ᐅᖓᓯᒃᑎᒋᑉᓗᓂ 

ᐊᐳᖅᑎᓐᓈᖅᑐᒥᑦ ᒎᓗᒧᑦ ᐅᔭᕋᒃᑕᕆᐊᕐᒥᑦ ᐊᒪᕈᖅ ᕿᓂᖅᓴᐃᓂᕐᒧᑦ ᐱᒋᔭᐅᔪᒥᑦ ᑭᕙᓪᓕᕐᒥᑦ ᓄᓇᕗᒻᒥᑦ. 

ᐋᖅᑭᐅᒪᓂᐊᖅᑐᖅ ᐊᐅᓛᕐᓗᓂ ᐃᖕᒥᒃᑰᖓᓗᓂ ᐊᐳᖅᑎᓐᓈᖅᑐᒥᑦ ᐱᖁᑎᖏᓐᓂᑦ ᐊᒻᒪᓗ ᐅᐃᒍᒋᐊᖅᑎᑦᑎᓗᓂ 

ᐊᐅᓛᖅᑎᑦᑎᓂᖓᓂᒃ ᓈᒻᒪᒋᔭᐅᔪᖅ ᐱᓕᕆᐊᕐᒥᑦ ᐱᖓᓱᓂᑦ ᓯᑕᒪᓄᑦ ᐅᑭᐅᒃᑲᓐᓂᕐᓄᑦ ᐅᑭᐅᖅ 2025-ᒧᑦ ᑎᑭᓪᓗᓂ 

ᐲᔭᐃᓗᑎᒃ 15.2 ᒥᓕᔭᓐ ᑕᓐᓗᐊᓂᒃ ᐅᔭᕋᒃᑕᖅᑕᐅᔪᓂᒃ. ᐊᖏᒡᓕᒋᐊᖅᓯᓂᕐᒥᑦ ᐃᓚᐅᔪᑦ ᐊᖏᒡᓕᒋᐊᖅᑕᐅᓗᓂ 

ᓈᒻᒪᒋᔭᐅᔪᖅ ᐊᒪᕈᕐᒥᑦ ᓄᓇᒥᑦ ᐃᓗᑦᑐᖅᓯᒪᔪᖅ, ᐱᕙᓪᓕᐊᓂᖓ ᓄᑖᖅ ᓄᓇᒥᑦ ᐃᓗᑦᑐᖅᓯᒪᔪᖅ (IVR ᓄᓇᒥᑦ 

ᐃᓗᑦᑐᖅᓯᒪᔪᖅ) IVR-ᒧᑦ ᐅᔭᖅᑲᓂᒃ ᑐᖅᑯᖅᓯᓯᒪᕝᕕᖃᕐᓗᓂ ᐊᒻᒪᓗ ᓴᙱᓗᐊᖏᒋᐊᖅᑎᑦᑎᓂᕐᒧᑦ ᑕᓯᕋᔭᖕᒥᑦ, ᓄᓇᐅᑉ 

ᐃᓗᐊᓂᑦ ᐅᔭᕋᒃᑕᕆᐊᕐᓂᕐᒥᒃ ᐊᒻᒪᓗ ᓯᓕᒃᓯᒋᐊᕐᓗᒍ ᑕᐃᒪᐅᔪᖅ ᐅᓯᑲᑦᑕᖕᓂᕐᒧᑦ ᐊᑉᖁᑎ. ᐅᒃᑯᐊᖅᑕᐅᓂᖓ 

ᓈᒻᒪᒋᔭᐅᔪᖅ ᐱᓕᕆᐊᖅ ᐊᒻᒪᓗ ᐊᖏᒡᓕᒋᐊᖅᑕᐅᔪᒪᔪᒥᑦ ᐃᓚᐅᓂᐊᖅᑐᑦ ᐃᒻᒥᖅᑐᖅᑕᐅᓗᓂ ᐅᔭᕋᒃᑕᖅᑕᐅᓯᒪᔪᖅ 

ᓄᓇᒥᑦ ᐅᒃᑯᐃᖓᔪᑦ ᐊᒻᒪᓗ ᓄᓇᐅᑉ ᐃᓗᐊᓂᑦ ᐅᔭᕋᒃᑕᕐᓃᑦ.  

ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC) ᐃᓚᐅᖃᑕᐅᓯᒪᔪᑦ ᐊᖏᒡᓕᒋᐊᖅᑕᐅᔪᒪᔪᖅ 

ᐱᓕᕆᐊᖅ ᓇᓃᓐᓂᓗᒃᑖᖏᓐᓂᑦ ᕿᒥᕐᕈᔭᐅᓂᖓᓄᑦ ᒫᓐᓇᒧᑦ ᑎᑭᖦᖢᒍ ᐊᒻᒪᓗ ᕿᒥᕐᕈᖃᑕᐅᖏᓐᓇᖅᑐᑦ ᓱᓕ ᐱᓕᕆᐊᑉ 

ᒥᒃᓵᓄᑦ ᑐᓂᐅᑕᐅᔪᓂᒃ. ᐱᓕᕆᐊᕐᒥᑦ ᕿᒥᕐᕈᓂᕐᒧᑦ ᑐᓂᐅᑕᐅᔪᑦ ᐃᓗᓕᖃᖅᑐᑦ ECCC-ᑯᑦ ᐊᔪᙱᓐᓂᖃᕐᓂᕐᒧᑦ 

ᐅᖃᐅᔾᔨᓂᖏᑦ ᐅᑯᓄᙵ ᑐᑭᓯᐅᒪᔾᔪᑏᑦ ᑐᓂᔭᐅᔪᑦ ᐱᓕᕆᐊᓕᖕᒧᑦ ᑐᒃᓯᕋᐅᑕᐅᔪᓂᑦ ᐋᖅᑭᒋᐊᖅᓯᓂᕐᓄᑦ (2AM-

WTP1826, 2AM-MEA1526, 2BB-MEA1828) ᐊᒻᒪᓗ ᐱᓕᕆᐊᓕᐅᑉ ᑭᐅᔾᔪᑎᖏᑦ ᑐᑭᓯᐅᒪᔾᔪᑎᓂᒃ 

ᑐᒃᓯᕋᐅᑕᐅᔪᓄᑦ, ᐊᒻᒪᓗ ᖃᐅᔨᑉᓗᒋᑦ ECCC-ᑯᑦ ᐱᓕᕆᐊᖑᙱᑦᑐᑦ ᓱᓕ ᐃᓱᒫᓘᑎᖏᑦ ᐊᒻᒪᓗ ᐃᒪᓐᓈᖅᑑᑎᖏᑦ 

ᐃᓱᒪᒃᓴᖅᓯᐅᕈᑕᐅᓂᐊᕐᓗᑎᒃ ᓄᓇᕗᒻᒥ ᐃᒪᓕᕆᔨᒃᑯᓐᓄᑦ. 

ECCC-ᑯᑦ ᐱᓕᕆᐊᕐᒧᑦ ᐅᖃᐅᓯᕆᔭᖏᑦ ᐊᒻᒪᓗ ᐃᒪᓐᓈᖅᑑᑎᖏᑦ ᐱᔾᔪᑎᖃᖅᑐᑦ ᐃᒪᐅᑉ ᖃᓄᐃᓐᓂᕆᔭᖓᓄᑦ ᐊᒻᒪᓗ 

ᑕᐅᑐᒐᖃᖅᖢᑎᒃ ᒪᑯᓂᙵᑦ: 

 

 ᐃᒪᐅᑉ ᖃᓄᐃᓐᓂᖓᓄᑦ ᐱᓕᕆᐊᖑᔪᒪᔪᑦ, ᖃᐅᔨᒋᐊᖃᑦᑕᕐᓂᖅ ᐊᒻᒪᓗ ᖃᖓᒃᑰᖓᓂᖓ ᑲᑎᑎᑦᑎᒃᑲᓐᓂᕐᓂᐅᑉ 

ᐃᒻᒥᖅᑐᖅᑕᐅᔪᓄᑦ ᓄᓇᒥᑦ ᐃᓗᑦᑐᖅᓯᒪᔪᑦ. 

 ᐊᑐᖅᑕᐅᖔᕈᖕᓇᖅᑐᑦ ᐅᒃᑯᐊᖅᐸᓪᓕᐊᓂᕐᒧᑦ ᓄᓇᒥᑦ ᐃᒪᕐᒥᒃ ᑐᖅᑯᖅᓯᓯᒪᕝᕖᑦ ᑕᓯᕋᔭᖕᓄᑦ. 

 ᓇᓗᓇᐃᕐᓗᒋᑦ ᓇᓚᐅᑦᑖᖅᑕᐅᔪᑦ ᑯᕕᓂᕐᓄᑦ ᐊᒃᑕᑰᖅᑕᐅᔪᑦ ᐅᔭᖅᑲᐃᑦ ᑐᖅᑯᖅᓯᓯᒪᕝᕕᖕᒥᑦ ᖃᐅᔨᓴᐃᓂᒃᑯᑦ 

ᖃᐅᔨᓴᐃᓂᒃᑯᓪᓗ ᖃᐅᔨᒪᓂᐊᕐᓗᒋᑦ ᐋᖅᑭᐅᒪᔪᒧᑦ ᐃᓕᔭᐅᔪᑦ ᐊᒻᒪᓗ ᐃᒪᐅᑉ ᐃᒡᓗᒌᖕᓂᖓᓄᑦ 

ᐅᑉᓗᒥᒨᓕᖅᑐᐃᓃᑦ. 

 ᓇᓗᓇᐃᕐᓗᒋᑦ ᐃᒪᓕᕆᓂᕐᒧᑦ ᐱᔾᔪᑕᐅᔪᖕᓇᖅᑐᑦ ᓯᓚᒥᑦ ᖃᐅᓯᕐᓂᐅᖃᑦᑕᖅᑐᓂᒃ ᐱᔪᓂᒃ ᐊᒻᒪᓗ 

ᑕᒪᒃᑯᓄᙵᓕᕆᓂᕐᒧᑦ ᐊᖏᓗᐊᖏᒋᐊᖅᑎᑦᑎᓂᕐᒨᖓᔪᑦ. 

 ᐊᐅᓚᑦᑎᓂᖅ ᐃᒪᕐᒥᒃ ᑯᕕᑎᑦᑎᓂᕐᒧᑦ ᐊᒻᒪᓗ ᐃᓚᐅᑎᓪᓗᒋᑦ ᐃᒪᕐᒥᒃ ᐊᐅᓚᑦᑎᓂᕐᒧᑦ ᖃᓄᐃᓕᐅᕐᓂᐅᔪᑦ 

ᑯᕕᔪᓕᕆᔾᔪᑎ. 

 ᐊᑐᖅᑕᐅᓂᖓ ᑲᓇᑕᐅᑉ ᒐᕙᒪᒃᑯᖏᑦᑕ ᒪᓕᒃᑕᐅᔪᒃᓴᖏᑦ ᐅᑯᓄᙵ ᐊᒃᑕᑰᖅᑕᐅᔪᓂᑦ ᐅᖅᓱᐊᓗᖕᒥᑦ ᐱᔪᑦ 

ᐱᐅᖏᑦᑐᖅᑕᓖᑦ ᓄᓇᐃᑦ ᓈᒻᒪᒋᔭᐅᓂᖓᑐᑦ ᐊᒃᑕᑰᕐᓂᐊᕐᓗᒋᑦ.  

 ᓇᓗᓇᐃᕐᓗᒍ ᐊᐅᓚᓐᓂᖃᖅᑐᖅ ᐃᓚᖓ ᐃᑎᓂᕐᒦᑦᑐᖅ ᐱᓕᕆᐊᖃᕐᕕᖕᒥᑦ ᐊᒻᒪᓗ ᖃᓄᐃᓐᓂᖅᓴᐅᖕᒪᖔᑦ 

ᖃᓂᑦᑐᒥᑦ ᐊᐅᓚᓂᖃᖅᑐᒥᑦ ᐃᓚᖓᓂᑦ ᐃᑎᓂᕐᒥᑦ. 


